
Við leigjum og seljum
mottur til húsfélaga  

og fyrirtækja  

 Morgunblaðið/Árni Sæberg 

Innsetning um ástand heimsins í kúlu Ásmundarsafns 
Fjölskrúðugt myndmál er í innsetningunni 
Dómur sem Finnur Arnar Arnarson mynd-
listarmaður hefur sett saman og er í kúlunni 
á þaki Ásmundarsafns við Sigtún í Reykjavík. 

Sýning hans verður opnuð nk. laugardag og 
Finnur er nú að leggja lokahönd á sköpunar-
verkið. Boðskapur listamannsins með verki 
þessu eru spurningar, án svara, um veröldina 

og margt sem miður fer. „Karldýrið ber mesta 
ábyrgð á ástandi heimsins,“ segir Finnur sem 
hefur búið í tjaldi í Ásmundarsafni meðan á 
gerð innsetningarinnar hefur staðið. » 24

 „Eins og málin eru að þróast nú get ég 
ekki séð annað en að líkurnar aukist 
dag frá degi á að forsendurnar muni 
ekki halda. Forsendur kjarasamning-
anna riða til falls,“ segir Vilhjálmur 
Birgisson, formaður Verkalýðsfélags 
Akraness og Starfsgreinasambands-
ins, í samtali við Morgunblaðið.

Rætt var við hann vegna þeirra verð-
hækkana sem orðið hafa á heimsmark-
aði á eldsneyti sem hækkar nú dag 
frá degi vegna stríðsátakanna í Mið-
Austur löndum. Hækkanirnar munu 

hafa margvísleg áhrif á verðlag hér á 
landi, eldsneyti hækkar sem og vöru-
flutningar og fyrirsjáanleg er hækkun 
á innfluttum vörum frá Evrópu vegna 
áhrifa hækkana á olíu og gasi í Evrópu 
sem síðan endurspeglast í hækkun 
vísitölu neysluverðs. 

Forsendur endurskoðunar kjara-
samninga þann 1. september nk. eru 
þær að 12 mánaða verðbólga sé yfir 
4,7% eins og hún mælist í ágúst 2026. 
Verðlagsforsendur kjarasamning-
anna teljast hafa staðist ef verðbólga 
á tímabilinu mars til ágúst 2026 er 
4,4% eða lægri, miðað við árshraða.

Vilhjálmur telur að verulegar líkur 

séu á því að framangreindar forsendur 
haldi ekki. 

„Þegar aðilar taka ekki þátt í því að 
vinna bug á verðbólgu, aukast líkurnar 
alltaf meira og meira á því að forsend-
ur samninganna haldi ekki. Þegar vör-
ur, þjónusta og skattar hækka meira 
en verðbólgumarkmið Seðlabankans 
kveður á um, þá er það ávísun á verð-
bólgu,“ segir Vilhjálmur.

„Olíuverð hefur mjög mikil áhrif 
á vísitölu neysluverðs hér á landi, 
vegna staðsetningar landsins. Verð á 
flutningum mun hækka, verð á flugfar-
gjöldum mun hækka og verð á bensíni 
mun hækka. Allar þessar hækkanir 

hríslast síðan út í vísitölu neyslu-
verðs með skelfilegum afleiðingum 
og miklu meiri afleiðingum fyrir okkur 
Íslendinga heldur en allar aðrar þjóð-
ir,“ segir hann.

Magnús Hafliðason forstjóri N1 
segir að fyrirtækið eigi ekki annarra 
kosta völ en að láta eldsneytisverð til 
neytenda fylgja heimsmarkaðsverði.

„Við eigum ekki annarra kosta völ. 
Við hækkuðum lítillega á þriðjudag og 
munum láta verðið fylgja, bæði upp 
og niður, eftir því sem þessu vindur 
fram,“ segir hann.

l  Líkur aukast dag frá degi á að forsendur kjarasamninga bresti, segir Vilhjálmur 
Birgisson formaður Starfsgreinasambandsins l  Endurskoðun 1. september nk.

Forsendurnar riða til falls
 Ólafur E. Jóhannsson

Félagsbústaðir Vítahringur hefur 
myndast í rekstri að mati starfshóps. 

Leggja til að borgin 
eigi byggingafélag

  �Starfshópur sem tók út rekstur 
Félagsbústaða leggur til að borgin 
komi á fót eigin byggingafélagi 
sem yrði B-hlutafélag í eigu 
borgarinnar eða dótturfélag Fé-
lagsbústaða. Með því geti borgin 
tryggt Félagsbústöðum framboð 
af íbúðum á „kaupréttarverði“ 
sem annars væri einfaldlega ekki 
í boði. 

Í skýrslunni kemur fram 
að kaup á samningsbundnum 
kaupréttaríbúðum hafi reynst 
Félagsbústöðum afar hagkvæm 
leið til að fjölga íbúðum. Íbúðirn-
ar séu keyptar á 35% undirverði 
og skili því auðveldlega jákvæðu 
sjóðstreymi ef þær eru hóflega 
skuldsettar. Til að brúa þetta bil 
og tryggja stöðugt framboð af 
íbúðum á sambærilegum kjörum 
er lagt til að borgin skapi sinn eig-
in farveg fyrir slíka uppbyggingu. 
Hópurinn leggur líka til að félags-
legum íbúðum verði fjölgað þegar 
unnið er að deiliskipulagi. » 2 

